Raport nga vizita studimore né Kroaci

Pjesémarrésit:

MMPH: Luan Nushi, Elvida Pallaska, Zana Mehmeti, Besim Gollopeni dhe Ismail Gagica
MMBPZHR: Fatime dhe Ismail
ALUP: Fatmir Selimi

Takimet u organizuan né:

Niveli gendror - Ministria e Mjedisit, Planifikimit Hapésinor dhe ndértimit
Viatka Gjurkoviq  — zv. € ministrit
Niveli gendror - Enti Shtetéror pér Planifikim Hapésinor
Antun Paunovic - Drejtori i entit pér planifikim dhe stafi i tij,
Niveli gendror - Ministria e Kulturés

Zoran Sikic - zv i ministrit dhe stafi i tij,
Niveli rajonal - Rajoni - Krapinsko-Zagorska Zhupanija

Zévendés udhéheqés i rajonit me stafin e tij
Niveli komunal - Komuna - Sveti Krizh

lvan Kranjcic - kryetarit t&¢ komunés me stafin
Niveli komunal - Komuna - Delnice

Ivica Briski - z&vendés kryetari i komunés
PN “Risnjak” - Drejtoria e parkut

Miljenko Gashparac - drejtor i parkut

Me kérkesén toné dhe nén pérkrahjen e projektit pér Menaxhimin e Tokave Bujgésore — ALUP
kemi organizuar udhétimin studimor né Kroaci.

Qéllim i vizités ishte njohja me strukturat dhe pérgjegjésit e nivelit gendror dhe lokal lidhur me
trajtimin, planifikimin dhe implementimin e planeve hapésinore pér zona té vecanta me
pérgendrim né parget nacionale, relacioni komuné, rajon dhe niveli gendror si dhe njohuri
lidhur me zhvillimin rural.

Pér gjaté tre (26-28 / 06 / 2007) ditéve té vizités jané organizuar disa takime me réndési, né
mesin e té cilave éshté takimi né Ministriné e Mjedisit, Planifikimit Hapésinor dhe Ndértimit,
Ministriné e Kulturés dhe takimet e nivelit rajonal né rajonin e Krapinsko-Zagorska Zhupanija si
dhe takime té nivelit lokal né komunén e Sveti Krizhit dhe komunén e Delnices.

Né té gjitha takimet, pas prezantimit nga ana e nikogiréve pér gjendjen né sektorin e tyre,
zhvilluam diskutime nga té cilat u pérpogém sa mé shumé qé éshté e mundur té pérfitojmé nga
pérvoja e tyre.

Pjesa mé e réndésishme e késaj vizite ishte organizimi shumé i miré, mikpritja e ngrohté si dhe
ndértimi i lidhjes dhe raportit me institucionet dhe ekspertét kroat.

Né fund té vizités u zotuam dhe né té njéjtén kohé morém konfirmimin se pér njé kohé té
caktuar do té mundohemi gé njé delegacion i ngjashém kroat do té€ mund té vizitonte Kosovén
dhe pér sé aférmi té njihet me hallet dhe problemet tona.



Takimi né Ministriné e Mjedisit, Planifikimit Hapésinor dhe Ndértimit

Takimi u organizua né lokalet e Ministris€, konkretisht né zyrat e Entit shtetéror pér Planifikim
Hapésinor. Pas njé pritje shumé té ngrohté, nga ana e nikogqirit znj. Zévendése e Ministrit u
prezantua né formé té shkurtér Ministria qé ajo pérfagéson.

Kroacia éshté njéra ndér vendet e ish Jugosllavisé me mé shumé pérvojé né fushén e
planifikimit. Republika e Kroacisé né vitin 1972, ka gené e para e cila e ka hartuar planin
hapésinor pér té vazhduar mé tutje me té gjitha planet e té gjitha niveleve. Sipas znj. Gjurkoviq,
sa i pérket planifikimit hapésinor, sot né Kroaci éshté gjendja shumé mé e mir€, pothuaj se nuk
ka vend té pa mbuluar me plan. Ligjin té cilin e kané nxjerré né vitin 1994, né bazé té kérkesave
dhe gjendjes né terren jané detyruar ta plotésojné disa heré deri mé tash. Sot jemi né prag té
aprovimit té variantit té rij té Ligjit pér Planifikim Hapésinor, né té cilin jané paraparé disa
amendamente nga té cilét mé i réndésishmi éshté ai qé pércakton statusin e ri té Entit shtetéror
pér Planifikim Hapésinor. Me kété amendament, Enti i cili ka gené pjesé e Ministrisé, nga tash e
tutje do té béhet me status gjysmé té pavarur, gé do té thoté njé pjesé e té hyrave do té
realizohet nga puna me palét e treta.

Enti shtetéror pér Planifikim Hapésinor

Mé tutje me njé prezantim mé té gjaté nga ana e drejtorit t€ Entit shtetéror pér Planifikim
Hapésinor, mésuam pér punén dhe té arriturat e kétij institucioni. Né Kroaci ekziston edhe niveli
rajonal (Zhupania - 21) gjé gé e ndryshon situatén nga ajo gé éshté né Kosoveé. Prandaj, pérpos
Entit shtetéror ekzistojné edhe Entet né nivelin e Zhupanive, té cilat merren dhe jané
pérgjegjése pér planet e territorit gé mbulojné.

Né Ent sot punojné 15 punétoré té ndaré né disa seksione nga té cilét pjesa mé e madhe jané
me ngritje superiore.

Organizimi

e Sektori pér planifikim strategjik
0 Njésia pér planifikim kombétar
0 Njésia pér programe té vecanta dhe bashképunim ndérkombétar
e Sektori pér koordinimin e zhvillimit hapésinor rajonal dhe planifikimit urban
e Sektori pér koordinim dhe planifikim té zonave me destinim té vecanté
e Sektori pér hulumtim dhe baza e shénimeve té zhvillimit hapésinor
0 Njésia pér hulumtim dhe monitorimin procesit né hapésiré
0 Njésia e bazés sé shénimeve té zhvillimit hapésinor

Enti merret me hartimin dhe monitorimin e implementimit té Strategjisé dhe Programit té
zhvillimit hapésinor té Republikés sé Kroacisé dhe dokumenteve tjera té cilat i nxjerré Kuvendi i
Kroacisé. Enti gjithashtu merret me hartimin e Programit té pérmirésimit té gjendjes né
hapésirén e Republikés sé Kroacisé, merret me hartimin e bazave hapésinore pér shfrytézimin e
hapésirés sé Republikés dhe raportin periodik pér gjendjen né hapésirén e Republikés sé
Kroacisé. Né kuadér té fushéveprimit té Entit jané edhe punét tjera profesionale hulumtuese té
cilat ndikojné né pérmirésimin e gjendjes né hapésiré.



Njé situaté e ngjashme me até né Kosoveé éshté problemi me staf, té cilét né kérkim té kushteve
mé té mira ekonomike cdo dité e mé shumé po i Iéshojné institucionet shtetérore. Njé hap i
réndésishém né pengimin e késaj dukurie éshté duke u béré me ndryshimin e statusit t€ Entit,
me cka ofrohen mundési pér shtimin né radhé té paré té efikasitetit né puné dhe pérfitimeve mé
té madha ekonomik.

Sa i pérket planeve pér zona té vecanta, gjegjésisht parget nacionale, Enti éshté pérgjegjési
kryesor pér hartimin dhe implementimin e tij. Sipas drejtorit, né gjithé Kroaciné ekzistojné disa
zona té mbrojtura (90% e té cilave jané né Adriatik) né mesin e té cilave hyné edhe Parku
Nacional “Risnjak”. Hap i paré né plan éshté pérshtatja me rreqgullat e Bashkeésisé Evropiane, qé
shpesh kérkon njé angazhim té mundimshém. Parimi kryesor pér parqget éshté “sa mé shumé
vizitor né Park dhe sa mé pak géndrim né té”. Né kété rast, vizitoréve ju ofrohet géndrim mé i
gjaté jashté kufijve té parkut, gj€ g€ vendbanimeve afér parkut u epet rast shumé i miré i
zhvillimit. Kufijté e parkut duhet té pércaktohen né fazén e hartimit té planit, deri mé tash kufijté
jané ndryshuar tre heré né favor té sipérfageve té reja té€ cilat jané inkorporuar né Park. Njé
problem jané vendbanimet brenda Parkut, té cilat kané rezhim té€ caktuar dhe strikt. Banoréve u
lejohen disa veprimtari nga té cilat mé e réndésishmja éshté bujqgésia (prodhime dhe gjithé ajo
gé éshté e lidhur me traditén).

Njé informaté me réndési éshté se i njéjti Ent viteve té€ 70-ta ka hartuar njé projekt pér
shfrytézimin e terreneve té skijimit né Malet e Sharrit dhe njé plan ideor pér rregullimin e
Kanionit té& Mirushes (1987). Nga drejtori dhe bashképunétorét e tij na u premtua gé njé kopje
nga kéto plane do té na dérgojné né adresén toné.

Takimi né Ministriné e Kulturés

Takimi u organizua né objektet e Ministrisé s€ Kulturés nén udhéhegjen e z. Zoran Shikiq,
asistent i Ministrit pér céshtjet e zonave té€ mbrojtura. Né takim morén pjesé edhe disa punonjés
pérgjegjés pér fusha té ndryshme. Gjaté prezantimit detaj té punés dhe té arriturave té Ministrisé
né mes tjerash u njoftuam me organizimin, sektorét dhe ligjet gé mbulon kjo Ministri.
Legjislacioni né kété fushé ekziston gé nga viti 1949 dhe sot éshté né fuqi ligji i fundit qé éshté
aprovuar né vitin 2005. Qéndrimet dhe rregullativa jané dhe duhet té jené né harmoni me ato
té Bashkésisé Evropiane (Kroacia éshté nénshkruese e té gjitha konventave — e fundit éshté ajo
pér mbrojtijen e balenave). Né kuadér té Ministrisé éshté Drejtoria pér Mbrojtje té Natyrés e cila
éshté e pérbéré nga disa njési: Shfrytézimi i géndrueshém i natyrés; Statistika; Biodiversiteti;
Njésia pér Zonat e Mbrojtura; Njésia pér Céshtje Juridike dhe Inspekcioni. U prezantuan edhe
disa aspekte té pérgjegjésive té ndara né mbrojtjen dhe menaxhimin e pargeve nacionale.
Institucion me réndési né kété fushé éshté edhe Instituti Qendror pér Mbrojtjen e Natyrés i cili
momentalisht éshté subjekt i pavarur dhe té 30-té punétorét sa ka né Institut, kryesisht merret
me hulumtime dhe analiza. Né kuadér té késaj strukture institucionale ekzistojné edhe Institutet
Rajonale té Mbrojtjes sé Natyrés té cilét kryesisht merren me puné profesionale.




Struktura
e Ministria e Kulturés (punét udhéheqgése)

0 Institucionet publik (drejtoria) pér udhéhegjen me parge nacionale dhe pargeve té
natyrés (zonat me interes shtetéror)

0 Enti shtetéror pér mbrojtjen e natyrés (punét profesionale)
e Rajoni (Zhupania)
Enti rajonal pér mbrojtjen e natyrés (punét profesionale)

0 Institucionet publik pér udhéhegjen me njé pjesé té zonave té mbrojtura té nivelit
rajonal dhe lokal (zonat si: rezervatet, rezervatet e vecanta, parget rajonale,
pérmendoret e natyrés, pejsazhe té réndésishme, park-pujet dhe pérmendoret e
arkitekturés sé parqgeve)

Njé puné e réndésishme éshté duke u béré né ndértimin e bazés sé shénimeve, e cila do té
krijojé kushte gé gjendja t&€ monitorohet mé me efikasitet. Né Kroaci 9.5% e territorit €shté nén
mbrojtje, mesatare e cila i pérgjigjet kritereve té shteteve té zhvilluara.

Njé mundési e miré dhe trend i ri éshté dhénia né koncesion e pargeve nacionale, p.sh. PN
“Brioni” éshté né fazén pérfundimtare té tenderimit dhe shumé shpejté do té dihet se kush do té
menaxhojé me kété hapésiré.

Takimi né rajonin (Zhupania) e Krapinés dhe Zagories

Pas takimeve té suksesshme gé patém dje me nivelin gendror sot u organizua njé takim me
strukturat udhéheqgése rajonale. Né takim ishte prezent nénkryetari i rajonit i cili me njé
prezantim té shkurtér dhe efikas na tregoj pér rajonin, problemet dhe té€ arriturat. Rajoni i
Krapinés dhe Zagories né dy vitet e fundit, éshté njéri ndér gjashté rajonet mé té zhvilluara né
Kroaci.

Né takim ishin prezent edhe stafi udhéheqés i Entit Rajonal pér Planifikim Hapésinor, me té cilét
patém diskutim shumé té frytshém. Nga ana e drejtoreshés sé Entit mésuam pér organizimin e
kétij institucioni, problemet, t€ arritura dhe raporti me Entin shtetéror té planifikimit. Enti rajonal
éshté pérgjegjés pér hartimin dhe monitorimin e realizimit té PH té rajonit i cili duhet té jeté né
harmoni té ploté me PH té Republikés sidomos né aspektin e infrastrukturés teknike. Né kuadér
té rajonit jané vetém pesé njési té vetéqeverisjes pa plan hapésinor té aprovuar, gé do té thoté
se pjesa mé e madhe e territorit éshté e mbuluar me plane.

Standardizimi i hartimit té planeve ishte njéra ndér céshtjet qé u diskutua. Né Kroaci éshté
aprovuar njé katalog i shenjave dhe simboleve, té cilave té gjithé qé merren me hartimin e
planeve duhet ti pérmbahen. Gjendja e planifikuar dhe ajo né terren, pothuajse jané identike,
nuk ka ndértime té pakontrolluara, arsye e késaj gjendje jané planet ekzistuese dhe inspekcioni i
suksesshém. Toka bujgésore éshté shumé e réndésishme, ajo éshté e mbrojtur me shumé masa



té ndryshme nga té cilat mé e suksesshmja éshté ngritja e vetédijes pér tokén dhe té mirat nga
ajo.

Baza e shénimeve éshté njéra nga veglat mé té réndésishme e cila na mundéson gé né cdo
moment té monitorojmé dhe ta zhvillojmé hapésirén. Ortofotot jané siguruar nga buxheti i
pérbashkét i té gjitha njésive komunale dhe tani ato jané né shérbim té té gjithéve.

Edhe kétu ndihet problemi i statusit, punétoret dhe stafi udhéheqgés jané duke e pritur me
padurim aprovimin e Ligjit té ri pér PH me té cilin enteve pér planifikim hapésinor u epet
mundésia e konkurrimit dhe angazhimit né kryerjen e projekteve edhe pér palét e treta.

Né kuadér té rajonit éshté themeluar Agjencia pér Zhvillim Rajonal me status privat e cila éshté
njéra nga faktorét e zhvillimit té rajonit. Né bazé té projekteve (nga té cilat ajo financohet) qé
Jjané realizuar nga ky agjencion pér dhjeté vite jané investuar 50 milion Euro nga té cilat mé sé
shumti kané pérfituar ndérmarrjet e vogla dhe té mesme. Agjencioni e ka planin e vet té punés,
me té cilin parashihen vizita népér té gjitha njésité komunale. Nga kéto takime merren
rekomandimet dhe né kété ményré béhet programi i ardhshém i investimeve. Njéri nga burimet
pér kéto investime éshté fondi evropian né kuadér té té cilit jané programe té ndryshme pér
zhvillimin e rajoneve (INERREG etj.). Né kuadér té Agjencionit punojné ekspert té fushave té
ndryshme té cilét né bashképunim me Entin e planifikojné zhvillimin dhe realizimin e planit
zhvillimor pér rajonin.

Takimi né Komunén Sveti Krizh Zagértje

Mé tutje takimet tona kané vazhduar né komunén e Sveti Krizh Zaqgértje, né té cilén u organizua
takim me kryetarin e komunés dhe stafin e tij. Takimi u organizua né njé ambient tradicional qé
njéherit ishte edhe njé déshmi shtesé se né Kroaci trashégimisé kulturore dhe tradicionale po i
epet kujdes i vecanté. Nga kryetari i komunés mésuam pér organizimin e komunés, planet dhe
programet pér zhvillim si dhe problemet gé ballafagohet komuna. Raporti me nivelin gendror
éshté shumé i ngushté, pas marrjes sé vendimeve nga niveli gendror, komuna éshté
pérgjegjésja e vetme e realizimit té planeve. Né komuné éshté aprovuar PH dhe né bazé té tij
realizohen té gjitha zhvillimet. Ortofotot dhe kadastri digjital jané veglat kryesore me té cilat
béjmé shitblerjen shumé efikase té tokés. Blerési potencial gé né fillim i ka té gjitha té dhénat pér
tokén pér té cilén éshté i interesuar (destinimin, infrastrukturén, pronarin dhe té gjitha té dhénat
e nevojshme). Kjo ményré e shpejton shumé procedurén, ka raste gé edhe ditéve té pushimit
kéto transaksione jané kryer me sukses. Té gjitha shénimet pér blerésin e ri pastaj dérgohen né
kadastér dhe né kété ményré béhet azhurimi i shpejté dhe gjendja e letrave né cdo moment i
pérgjigjet gjendjes né terren. Né tokén bujgésore dhe né pyje nuk éshté i lejuar ndértimi, jané té
lejuar vetém 30 m2 né emér té€ objektit t&€ pérkohshém, i cili lehtéson punén e bujkut né aré. Né
ményré shumé efikase éshté zgjidhur problemi i mbeturinave, nga komuna sigurohen geset e
najlonit me madhési té ndryshme dhe varésisht nga madhésia éshté edhe ¢cmime i shtypur né to.
Cdo gytetaré éshté i obliguar ti pérdor vetém kéto gese dhe né bazé té geseve té dorézuara e
paguan edhe ¢mimin.




Njé angazhim serioz jané duke i kushtuar agro-turizmit, nga profesori i angazhuar pér kété
¢céshtje mésuam se éshté né fazén e implementimit njé projekt né bazé té té cilit né
bashképunim me bankat me kushte shumé té volitshme, shpallen pér cdo vit tenderé pér
kreditim té kétij lloj turizmi. Né kété ményré stimulohet prodhimi i produkteve tradicionale té
cilat jané shumé né trend dhe ¢mohen nga turistét.

Né vazhdim té takimit u organizua edhe njé vizité e shkurtér né njé objekt té trashégimisé
kulturore (XVI), proné e njé familje té vjetér kroate. Té gjitha investimet né restaurimin dhe
rekonstruimin e objektit ishin té familjes e cila géllimin kryesor e kishte ta kthej objektin né
rezidencé familjare dhe njé piké té réndésishme pér turizém né komuné.

Takimi né Komunén Delnice

Takimi u organizua né zyrat e komunés me nikoqir zévendés kryetarin e komunés. Komuna
Delnice shtrihet né pjesén veriore té Kroacisé, shumé afér me Slloveniné. Kjo komuné éshté e
njohur pér faktin se né kohén e luftés né Kroaci ka gené mbéshtetja kryesore e ushtaréve
kosovar (aférsisht 300) gé até kohé dezertonin nga Ushtria Jugosllave. Njé kohé té njéjtit jané
mobilizuar né ushtriné kroate mirépo sipas zv. kryetari éshté fat i madh gé ata djem nuk i kemi
angazhuar né front.

(ST

Kjo komuné i takon rajonit (Zhupanisé) Gorski Kotor gé ka péraférsisht 140.000 banoré, me
pozité shumé té miré gjeografike, me pyje té shumta gé llogariten si pasuria mé e madhe e kétij
rajoni. “Investimi mé i madh éshté gé nuk kemi investuar” gjé gé ka ndikuar né ruajtien e
mjedisit.



Parku Nacional “Risnjak” i jep mundési t& médha zhvillimit té turizmit, po béhen pérpjekje té
médha qgé ky rajon té shpallet zoné ekologjike e Evropés. Edhe né kété komuné bujgésia dhe
tradicionalja jané té favorizuara. Kétu mund té porositni pér dreké pérshuté té ariut ose ujkut, e
cila gjé nuk mund té provohet né Evropé. Né kété drejtim edhe Kosova ka resurse dhe mundési
té shumta, né té cilat duhet me ¢do kusht té insistohet. Specat e mbushur, Qeni i Sharrit, Djathi i
Sharrit, artizanatet dhe zakonet tradicionale mund té jené njé burim i pashtershém i té hyrave
pér ekonominé kosovare.

Baza e té dhénave edhe kétu éshté njéra ndér veglat kryesore té funksionimit t&é komunés. Nga
niveli gendror éshté urdhéruar gé té regjistrohet e gjithé prona dhe e cila nga njésia e GIS-it gé
éshté e instaluar né komuné té dhénat digjitalizohen dhe béhen té gatshme pér manipulim. Né
¢do moment jemi té gatshém g€ pér investitorét té japim informatat e nevojshme pér cdo pjesé
té territorit pa té cilat informata nuk mund té béhet asgjeé.

Lartésia mé e madhe éshté 1500 m ndérsa mé e uléta Lumi Kupa 200 m, ndérsa qyteti i Delnices
ndodhet né lartésiné mesatare prej 700 m, kétu pérfundojné Alpet dhe fillojné malet Dinarite.

Né kuadér té komunés funksionon “shoqata e té ecurit” e cila promovon ecjen né vend té
vozitjes duke ndikuar né kété ményré né ruajtjen shumeé té réndésishme té mjedisit.

Takimi né Drejtoriné e Parkut Nacional “Risnjak”

Ne fillim té takimit u prezantua filmi pér PN “Risnjak”, njé material shumé i miré i promovimit dhe
publicitetit té Parkut. Parku €shté themeluar né vitin 1953 dhe éshté i treti me vjetérsi né Kroaci.

Pérgjegjése pér mbrojtien e Parkut éshté Ministria e Kulturés e cila edhe e ka shpallé Ligjin pér
Mbrojtjen e Natyrés né bazé té té cilit edhe ky Park funksionon dhe zhvillohet. Ndérsa niveli mé i
ulét éshté rajoni (Zhupania) e cila éshté pérgjegjése pér nivelet tjiera t&€ mbrojtjes si park-pyjet,
pejsazhet natyrore etj.

Plani Hapésinor pér Parkun éshté mé tepér destinim i sipérfageve i cili patjetér duhet té
mbéshtetet edhe me Planin pér Menaxhimin e Parkut i cili né ményré detaje tregon se c¢ka, ku
dhe si duhet té zhvillohet.

Me Parkun udhéheqé drejtori, té cilin e eméron pér cdo katér vite Ministria e Kulturés e cila
gjithashtu eméron bordin mbikéqyrés né pérbérje té profesionistéve, vendoréve dhe
pérfagésues té politikés té cilat kané pér detyré té monitorojné zhvillimet né Park.

Né park jané té punésuar 26 veta (né bazé té rregullores duhet té jené 56) té ndaré né disa
sektoré: sektori mbikéqyrés, sektori profesional, sektori teknik, shérbimet e turizmit dhe
marketingut (e cila udhéhiget komplet nga vet drejtoria) dhe administrata.

Buxheti sigurohet: nga té hyrat 50% (shitja e suvenireve, bujtjet] dhe nga Ministria 50%, mé
herét ky raport ka gené 70 me 30 gé do té thoté se viteve té€ ardhshme buxheti nga Ministria do
té zvogélohet gradualisht.

Projektet gé i realizojmé pérmes donacioneve té Bashkésisé Evropiane jané njé burim tjetér i
buxhetit — kohéve té fundi Banka Botérore me njé projekt té sanimit ka ndihmuar Parkun me 5
milion dollaré.



Disa té dhéna themelore pér Kroaciné

* Republiké parlamentare shumépartiake

e Pérbéhet prej 20 regjioneve (Zhupanive) dhe 1 qgytet si njésie e pavarur teritoriale,

e Sipérfagja: pjesa tokésore 56.542 km2 ndérsa sipérfaqgja e detit 31.067 km2

= Populisia: 4.437.460 b. Pérkatésia nacionale: shumica kroat ndérsa pakicat jané: serb,
slloven, hungarezé, boshnjak, italian, cekosllovak etj.

» Dendésia: 78 b/ km?

= Kryeqgyteti: Zagrebi me 779.145 b. — gendér ekonomike, tregtare, kulturore dhe
akademike,

*» Gjatésia e bregdetit 5835 km. Nga té cilat 4058 jané brigje té ujdhesave, (Bregdeti kroat
pérfshin pjesén mé té madhe té detit Adriatik),

= Numriiujdhesave: 1185, nga té cilat mé té€ médhaté jané Kérka dhe Cres ndérsa té
banuara jané vetém 50 ujdhesa,

e Maja mé e larté: Dinara me 1831 m/nm

e Valuta: kuna (kuna = 100 lipa)

Mésimet e mésuara dhe mundésia e implementimit té tyre

Vizita ishte shumé e suksesshme dhe ne konsiderojmé qé pérvojat e fituara atje do té jené
preokupim i yni né projektet e ardhshme. Disa nga kéto pérvoja i kemi shkogitur si mé prioritare
dhe do té mundohemi gé me ¢do kusht ti gjejmé format e duhura pér implementim.

1. Organizimi dhe nivelet e planifikimit — organizimi shumé i miré i cili ka mundésuar qé
¢do njési administrative té jeté e mbuluar me plan;

Né Kosové, edhe pse jané béré disa hapa mé herét né fushén e planifikimit jemi duke i béré
hapat e paré serioz né drejtim té planifikimit strategjik. Ne do té pérpigemi gé kété frymé ta
ndértojmé né té gjitha nivelet duke filluar nga fshatrat dhe komunat e vogla e deri te ato té
médhaté dhe niveli gindor. Do té fillojmé negociatat me disa komuna té vogla pér fillimin e
procesit té planifikimit, né té cilin do té kycemi sé bashku me autoritetet e komunale.

2. Pérshtatja e rregullativés ligjore me rregullativen evropiane — krijon pérparési né
integrime evropiane;

Kjo dukuri éshté duke ndodhur edhe tek ne me njé véshtirési té vogél e cila pér shkak té statusit
té pazgjidhur po na sjellé né situaté gé ligjet e hartuara dhe té aprovuara pér shkak té
specifikave, té kthehen prapa dhe té hartohen serish. S& shpejti do té fillojmé njé projekt sé
bashku me UNDP-ng, gjaté té cilit né disa javéve do té mésojmé pér institucionet evropiane,
ligjet dhe rregulloret gqé pérdoren atje dhe mundésiné e harmonizimit té té gjitha kétyre né
drejtim té integrimit.

3. Ndryshimi i legjislacionit né€ Ministriné e Mjedisit, Mbrojtjes sé Territorit dhe Ndértimit — i
ofron mundeési institucioneve gé merren me planifikim hapésinor né kuadér té Qeverisé
gendrore dhe rajonale té kené status gjysmé privat. Kjo do té ndikojé né ngritjen e
efikasitetit, kualitetit dhe ekzistencés sé institucioneve té krijuara me mund.

Iniciativa e ndryshimit té statusit té Institutit pér Planifikim Hapésinor gé éshté duke funksionuar
né kuadér té Ministrisé do té fillojé sé shpejti. Ne kemi pérgatitur njé draft propozim pér
ndryshimin e statusit, me té cilin do té fillojmé debatin me autoritetet pérgjegjése. Ky dokument
me siguri se do té fugizohet edhe me rastin e Kroacisé si shembulli mé i freskét dhe mé praktik,
gé né ményré té qarté déshmon se kjo pérpjekje éshté e drejté dhe né momentin e duhur.

4. Niveli lokal i organizuar miré — pas pérfundimit té planeve komunale né zgjidhjen e té
cilave ndikon edhe niveli gindor, komuna i ka té gjitha ingerencat né implementimin e
tyre.

Shumé e njerézve né Kosové, nuk e diné dallimin né mes institucioneve. Ata nuk e kuptojné
kush i merr vendimet té cilat ndikojné te ata dhe nuk e ndjejné aktin institucional si mekanizém
efektiv pér arritien e géllimeve té veta. Né pérpjekjen toné pér té filluar procesine planifikimit né
komunat e vogla, njéra nga aktivitetet e réndésishme do té jeté edhe fushata pér ngritjen e
vetédijes né kété fushé, né ményré gé edhe qytetarét té béhen element i réndésishém né
marrjen e vendimeve.

5. Sistemi gjeografik i informatave (GIS) — éshté njéra ndér veglat mé té fugishme né té
gjitha nivelet e sidomos né até lokal. Cdo pjesé e komunés éshté e regjistruar né libra té



kadastrit dhe cdo ndryshim i destinimit pérmes GIS-sistemit ajo shpejt digjitalizohet dhe
bartet né libra me té gjitha informatat e nevojshme.

Njéra ndér kérkesat dhe prioritetet né fushén e planifikimit hapésinor do té jeté futja e sistemit té
GIS-it né té gjitha nivelet. Sé pari éshté propozuar gé té gjitha komunat e médha (shtaté gendrat:
Prishtina, Mitrovica, Peja, Gjakova, Prizreni, Ferizaj dhe Gjilani) té pajisen me kété sistem i cili né
fillim do té mund té kryente shérbime edhe pér gendrat e vogla gé jané pérreth. Duke gené té
vetédijshém pér buxhetin e vogél do té propozojmé qé ky projekt té futet né kuadér té
donacioneve dhe ndihmave gé po japin organizatat e ndryshme gé punojné dhe veprojné né
Kosové.

6. Menaxhimi i mbeturinave shumé efikas — pérdorimi i geseve té plastikes me madhési
dhe ¢cmime té ndryshme. Qeset shpérndahen falas nga organet komunale, dhe vetém
pérmes kétyre geseve familjet mund ti hedhin mbeturinat.

Né takimet e ardhshme gé do ti kemi me autoritetet komunale dhe gendrore pérgjegjése pér
mjedisin, shembullin e Kroacisé do ta propozojmé pér ta aplikuar sé paku né njé pilot-komuné e
cila do shérbejé si prové pér aplikimin edhe né komunat tjera.

7. Ruajtja e trashégimisé kulturore — objekti i vjetér rezidencial éshté mundési e miré pér
zhvillimin e turizmit pér komunén e vogél.

Degradimi trashégimisé kulturore éshté njéra nga céshtjet kryesore e trajtuar né Planin
Hapésinor té Kosovés. Rasti i Kroacisé do té shérbejé si rast praktik té cilin do ta pérdorim né
takimet gé do ti kemi me Ministriné e Kulturés. Temé e kétyre takimeve do té jeté ruajtja e
objekteve dhe térésive kulturore té cilat kané status té mbrojtjes. Né mungesé té buxhetit
shtetéror, do té propozojmé qgé té aplikohet rasti i Kroacisé ku pronari i objektit do té hartojé
projektin pér rehabilitim me té cilin konkurrohet né fonde té bollshme evropiane pér kété fushé.

8. Parget nacionale dhe menaxhimi i tyre — me parkun udhéheqé drejtori i pérzgjedhur
cdo katér vite nga Ministria, i cili punon nén mbikéqyrjen e bordit gé pérbéhet nga
profesionist té ndryshém. Stafi i drejtorisé s€ Parkut €shté i ndaré né disa njési né mesin e
té cilave ajo e marketingut éshté mé me ndikim.

Ky éshté rast shumé praktiké se si duhet té udhéhiget njé park nacional. Ne jemi né proces té
hartimit té planit hapésinor pér Parkun Nacional “Mali Sharr” dhe njéra ndér sfidat kryesore
éshté menaxhimi i drejté me Parkun. Momentalisht né Park jané tre subjekte pérgjegjése qé
kané ndikim né menaxhim me Parkun. Kjo éshté edhe arsyeja e gjendjes shumé té kege té
Parkut, dhe ne do té propozojmé g€ kjo gjendje té ndérrohet duke aplikuar sistem té
menaxhimit té ngjashém me Kroaciné.

9. Shitoret e librave — ishte shumé mbresélénés numri i madh i shitoreve té librave né
gytetin e Zagrebit. Ky éshté njé tregues i réndésishém gé tregon interesimin e madh té
gytetaréve ndaj librit.

NEé Prishtiné ekzistojné njé ose mé sé shumti dy shitore té specializuara té librit, kjo éshté gjendja
momentale e raportit té kérkesés dhe ofertés pér librin pér qytetarét e Prishtinés. Kjo éshté
fatkegésisht pasqyré reale e interesit momental té qytetaréve pér librin, né ndryshimin pozitiv té
té cilit do té mundohemi té ndikojmé né té gjitha ményrat.



